
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
কজ্জলী

গড়ন তোমার পছন্দ হয়, না ব্রজেন-দার মতন গোলগাল নাদুসনুদুস চাও? তোমার মতামত জানতে পারলে আমি না-হয় আমার আদর্শ সম্বন্ধে ফের বিবেচনা করব।’

 পদ্ম। তোমার চেহারা তুমি বুঝবে— আমার তাতে কি। আমি তো আর তোমায় দারোয়ান রাখছি না।

 কেষ্ট। আচ্ছা, তোমার হাতটা দেখি একবার— কি রকম পাঞ্জার জোর—

 কেষ্ট খপ করিয়া, পদ্মর পদ্মহস্ত ধরিল। আমি বলিলাম— ‘হাঁ হাঁ— ও কি! সাক্ষীর ওপর হামলা! ওসব চলবে না আমার ওপর যখন বিচারের ভার তখন যা করবার আমিই করব। তুমি ওই ওখানে গিয়ে বস।

 কেষ্ট অপ্রতিভ হইয়া বলিল— ‘বেশ তো, আপনিই ফের কোশচেন করুন।’

 আমি। আর দরকার নেই। তোমাদের মোটেই মতে মিলবে না, রফা করাও চলবে না। আমি এই হুকুম লিখলুম—napoo, nothing doing। কেস এখন মুলতবী রইল। এক বৎসর নিজের নিজের মতামত বেশ ক’রে রিভাইজ কর, তার পর আবার অত্র আদালতে হাজির হইবা।

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০৪:৩৩টার সময়, ১১ জুলাই ২০২৩ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

